
Tuʻunga ʻe Fā ʻo e Loto- Mafasiá
Ngaahi fakaʻilonga ʻokú ke ʻi he 
tuʻunga ko ʻení

Meʻa ke faí

LANU MATA Loto- falala

Fiefia

Ongoʻi mateuteu ke fehangahangai mo e 
ngaahi faingataʻá

Fakaakeake vave mei he ngaahi meʻa 
fakaholomuí

Feohi lelei mo e niʻihi kehé

Ongoʻi e Laumālié

Ko e lelei tahá ʻeni. ʻOkú ke fekuki heni mo e 
ngaahi meʻa fakamafasia fakaʻaho ʻo e moʻuí, 
akó, mo e fakalakalaká.

Hokohoko atu hono fai ho lelei tahá mo falala 
ki he ʻEikí.

LANU ENGEENGA Ongoʻi haʻihaʻisia, loto- hohaʻa, loto- siʻi, 
tailiili, pe ʻikai mateuteu

Faingataʻa ke vā lelei mo e niʻihi kehé

Faingataʻa ke ongoʻi ʻa e Laumālié

ʻOku fakanatula pē ke lahilahi ho taimi ʻi he 
tuʻunga lanu engeengá.

ʻE tokoni ke ke angaʻofa kiate koe ʻi hoʻo 
fekuki mo e ngaahi palopalemá mo ako e 
ngaahi pōtoʻi ngāue foʻoú ke ke mālohi ange 
ai mo fakatupulaki hoʻo ngaahi ivi malavá. 
Hokohoko atu hoʻo lotú mo fai ho lelei tahá. 
Hanga ki he ʻEikí ki ha tokoni, pea ʻahiʻahiʻi ha 
niʻihi ʻo e ngaahi pōtoʻi ngāue te ke ako ʻi he 
lēsoni ko ʻení.

LANU MOLI Ongosia (fakatuʻasino mo fakaeloto)

Mahamahaki (hangē ko ʻení, langa kete)

‘Ita vave

Ongoʻi loto- foʻi moʻoni

ʻIkai lava ke ongoʻi e Laumālié

ʻOku ʻikai saiʻia ha taha ia ke ʻi he tuʻunga lanu 
moli ʻo e loto- mafasiá, ka ʻoku hāhāmolofia ke 
fuoloa ʻeni.

Lotua ha fakahinohino ʻi hoʻo ako ʻa e folofolá 
pea fakaʻaongaʻi e ngaahi fokotuʻu ʻi he lēsoni 
ko ʻení. Kapau te ke nofo ʻi he tuʻunga lanu 
molí ʻo laka hake ʻi he ʻaho ʻe tolú, ʻai ke ʻilo 
ʻe hoʻo ongomātuʻá pe ko ha tokotaha lahi 
falalaʻanga koeʻuhí ke nau lava ʻo tokoni.

LANU KULOKULA Toutou loto- mamahi, tailiili, pe loto- hohaʻa

Siva e ʻamanakí

ʻIkai fie kai pe mohe (lava ʻo fakatupu ai ha 
mahaki)

Ongo‘i lōmekina

ʻIkai lava ʻo laka ki muʻa

Ongoʻi kuo liʻaki ʻe he ʻOtuá

Kapau ʻokú ke ʻi he tuʻunga ko ʻení, talanoa 
ki ha mātuʻa pe tokotaha lahi falalaʻanga ke 
maʻu ha tokoni.

Fakakaukau ke fekumi ki ha tokoni 
fakapalōfesinale mo kole ha tāpuaki lakanga 
fakataulaʻeiki. Fakakaukau ke tuku ha taimi ke 
tohi ʻi hoʻo tohinoá pea fakalaulauloto ki he 
ngaahi fokotuʻu ʻi he lēsoni ko ʻení. Mahalo ʻe 
lelei ke kiʻi mālōlō mei he ngaahi meʻa ʻokú ke 
faingataʻaʻia taha aí kae ʻoua kuó ke maʻu ha 
faingamālie ke talanoa mo ha tokotaha lahi 
ʻoku falalaʻangá.

